
ABSTRAK

Kajian ini bertujuan untuk memperjelaskan unsur-unsur pemikiran bersepadu 4K, unsur-
unsur pengajaran dan nilai- nilai murni dalam petikan prosa Melayu tradisional KOMSAS.
Kumpulan petikan prosa Melayu tradisional yang dikaji adalah daripada Antologi Sehijau
Warna Daun (tingkatan satu), Antologi Seuntai Kata untuk Dirasa (tingkatan dua),
Antologi Anak Bumi Tercinta (tingkatan tiga), Antologi Anak Laut (tingkatan empat) dan
Antologi Kerus (tingkatan lima) yang berjumlah dua puluh petikan. Pengkaji
menggunakan kaedah kualitatif iaitu kajian kepustakaan dengan mengkaji teks-teks asal
petikan tersebut. Metodologi kgian yang dijalankan adalah melalui Teori Sistem
Pemikiran Bersepadu 4K, iaitu pemikiran kerohanian, pemikiran kebitaraan, pemikiran
kesaintifikan dan pemikiran kekreatifan. Pemikiran-pemikiran ini diaplikasikan oleh
pengkaji dalam tiga aspek perbincangan untuk mencapai objektif kajian, iaitu mengenal
pasti dan menganalisis pemikiran bersepadu 4K dalam prosa Melayu tradisional
KOMSAS, mengenal pasti dan menganalisis unsur-unsur pengaj aran dan nilai-nilai murni
dalam prosa Melayu tradisional KOMSAS dengan menggunakan teori SPB4K, dan
mencadangkan kepada Pusat Perkembangan Kurikulum, Kementerian Pelgjaran Malaysia
untuk menggunakan dapatan kajian sebagai teknik dalam pengajaran dan pembelajaran
prosa Melayu tradisional KOMSAS tingkatan satu hingga lima. Hasil dapatan kajian
menunjukkan prosa Melayu tradisional mampu menjana pemikiran-pemikiran pembaca
untuk membuat pertimbangan, perhitungan, penelitian, pendapat dan berupaya
menggunakan akal fikiran dalam menyelesaikan sesuatu masalah. Selain itu, dapatan
kajian mendapati unsur-unsur penggjaran dalam prosa Melayu tradisional menunjukkan
adanya gagasan pemikiran bersepadu antara keempat-empat pemikiran. Di samping itu,
dapatan kajian juga mendapati petikan prosa Melayu tradisional mampu menyemai nilai-
nilai murni melalui empat pemikiran dengan menitikberatkan pemikiran bersepadu dan
penemuan ciri-ciri insan yang berakhlak baik. Beberapa cadangan telah dikemukakan
kepada Kementerian Pelgjaran Malaysia seperti memuatkan petikan-petikan prosa
Melayu tradisional yang lebih lengkap, petikan-petikan prosa Melayu tradisional yang
dipilih seeloknya mempunyai banyak unsur penggjaran dan nilai-nilai  murni,
menggantikan petikan-petikan prosa M elayu tradisional dengan sebuah teks hikayat untuk
setigp tingkatan, dan membina program mesra e-pembelgaran KOMSAS  untuk
mempelgjari prosa Melayu tradisional. Pengkaji juga mengsyorkan beberapa saranan
sebagai kagjian lanjutan seperti melakukan kajian pada prosa Melayu tradisional terkini
untuk tahun 2010 dan 2011, melakukan kajian pada perspektif unsur-unsur penceritaan
prosa Melayu tradisional KOMSAS dan aspek nilai-nilai murni dalam beberapa prosa
tradisional adalah perlu untuk memperoleh dapatan-dapatan terbaharu dan berfaedah
kepada pembaca.



ABSTRACT

This research is aimed to explain the elements of thinking from the Theory of Integrated
Thought System 4K : perspective, elements of lessons, and values in the prose passage of
Malay traditional literature. The Malay traditional prose passages / text studied are from
Antologi Sehijau Warna Daun (Form 1), Antologi Seuntai Kata untuk Dirasa (Form 2),
Antologi Anak Bumi Tercinta (Form 3), Antologi Anak Laut (Form4) and Antologi Kerus
(Form 5) which accumulate 20 articles. The researcher uses qualitative theoretical
framework which is library research which analyses the texts from the extracts / articles.
The research methodology which is carried out using the Theory of Integrated Thought
System 4K which are spiritual thinking, wisdom thinking, scientific thinking and creative
thinking. These thinkings are applied by the researcher in three aspects of discussion to
achieve the purpose of the research which is to identify the elements of thinking in the
Theory of Integrated Thought System 4K in the Malay traditional literature, to know the
elements of teaching and to identify the values of traditional M alay literature by using the
afore- mentioned theories and to suggest to the Malaysian Ministry of Educationto use the
findings of this research as a technique in the teaching and learning of the Malay
traditional prose as well as literature from form 1 to form 5. The findings show that
traditional Malay prose is able to generate the readers thinking of balance, enumeration,
conscientious opinion and thought of mind in problem solving. In addition the study
found that the elements of traditional Malay prose support the ideas of integrated thinking
are among the four thinking skills. Furthermore, the study also found that the elements of
traditional Malay prose can inculcate good values in four thoughts and give preference in
integrated features and discover the good characteristics in human. Some of the
recommendations for further research have been forwarded to the Ministry of Education
such as to include / insert more complete extracts from Malay traditional prose, to choose
extracts which have more values and lessons, to replace the M alay traditional texts with a
chronicle text for all forms and to create a friendly e-study program for literature in
studying the Malay traditional prose. Some of the recommendations for the 2010 and
2011 researchers to be done further, include studies on the perspective of prose narrative
elements of the traditional Malay literature and prose with more emphasizes on the moral
values.

BAB SATU

PENDAHULUAN

1.1 Pengenalan

Prosa ialah karya kreatif yang berbentuk karangan dan prosa Melayu tradisional
merupakan pancaran kebudayaan masyarakat Melayu lama yang menjadi sumber
penting untuk mengetahui sejarah masyarakat orang Melayu pada zaman lampau.
Karya-karya prosa Melayu adalah warisan tradisi masyarakat Melayu yang telah
diwarisi dengan penuh rasa bangga, dipelihara dan dianggap suci. Tanpa prosa
Melayu tradisional, pengetahuan pembaca tentang pemikiran dan kehidupan generasi
dahulu amat terbatas. Dengan kata lain, prosa Melayu tradisional menjadi ukuran

dalam menilai cara pemikiran masyarakat Melayu lama.

Menurut V.l. Braginsky (1994:3), prosa Melayu tradisional adalah pancaran
dan lambang kehidupan seharian, pengalaman, amalan-amalan budaya, pandangan,

falsafah, kepercayaan dan cara hidup masyarakat berkenaan. Malah karya-karya prosa



Melayu tradisional merupakan wadah dan perantaraan untuk menyampaikan kepada
dunia tentang kehidupan masyarakat Melayu. Penulis turut menjelaskan bahawa teks
Melayu klasik semakin banyak diterbitkan dengan mendedahkan kekayaan dan
kedalaman mekna kesusasteraan lama. Dengan itu, prosa Melayu tradisional mula
dipelajari di sekolah dan di universiti seluruh Malaysia untuk mengekalkan dan

memulihkan perbendaharaan tradisi dengan masa sekarang.

Mohd Yusof Md. Nor & Inon Shaharuddin Abdul Rahman (1992:xiii) turut

memberi pendapat tentang prosa Melayu tradisional seperti berikut:

kesusasteraan adalah karya ciptaan yang menyatakan pengalaman
dan perasaan manusia. Di dalamnya terkandung gambaran nilai
hidup masyarakatnya. Hasl-hasil kesusasteraan Melayu lama itu
merupakan hasil daya cipta masyarakat Melayu lama yang
mempunyai keindahan dan kehalusan. Hasl-hasi| kesusasteraan itu
merupakan pemikiran masyarakatnya. Karya-karya yang dihasilkan
mengandungi  unsur-unsur  moral, pendidikan dan nilai hormat-
menghormati, taat setia, kegujuran, kesederhanaan, rendah diri,
simpati, semangat yang tinggi dan berbagai-bagai lagi.

V.I. Braginsky (1994:41) selanjutnya mengatakan pandangan kesusasteraan Melayu
tradisional seperti berikut:

Persuratan, perihal karang-mengarang, kesusasteraan merupakan
teras yang hakiki daripada kebudayaan orang Melayu serta rakyat
dunia Islamyang lain......... Bahagian yang paling berharga daripada
warisan Melayu ialah kesusasteraan yang dicipta oleh rakyat setelah
menganut Idam.... Kebudayaan Melayu pada zaman keemasannya
memandang alam semesta sebagai karya sastera. Manusia pun
dipandang sebagai semacam karya sastera. Kesusasteraan tampil
bukan sahaja sebagai buah pena pengarang, tetapi kesusasteraan itu
sendiri merupakan sgenis pengarang yang menerangkan memori
manusia dan dengan demikian membentuk peribadinya.



Malah menurut penulis salah satu keunggulan gaya sastera yang dianggap
terpenting ialah keindahan yang tercermin, baik dalam sistem imegj mahupun dalam
susunan kata. Dalam kesusasteraan Melayu, seperti juga dalam kesusasteraan dunia
Islam yang lain, punca segala keindahan ialah kudrat Allah. Disebabkan oleh kudrat-
Nya itu, keindahannya yang mutlak tampil dalam keindahan pelbagai benda, misalnya

dalam keindahan karya sastera.

Pengkaji yakin, keindahan sedemikian dapat mencernakan pemikiran pembaca
karya Melayu klasik dan berpotensi untuk meleraikan segala pemikiran yang negatif
seperti keresahan, kekhuatiran dan kekeliruan. Karya Melayu klasik mampu
mencorakkan pemikiran pembaca memandangkan pengarang-pengarang yang telah
menghasilkan karya klasik dahulu kala sudah adanya pemikiran-pemikiran yang

teratur, dinamik dan logik dalam karya-karya berkenaan.

Ismail Hamid (2001:3) menghuraikan bahawa prosa Melayu tradisional boleh
dilihat dalam beberapa tahap perkembangan mengikut urutan zaman. laitu bermula
dari zaman sebelum mengenal huruf, zaman pengaruh Hindu dan zaman Islam. Pada
zaman pengaruh Hindu, sastera Melayu tradisional banyak ditemui tertulis dalam
bahasa Jawa K uno. Sebenarnya, sebelum kedatangan Islam, orang Melayu sudah pun
mempunyai kergjaan sendiri, iaitu kergjaan Srivijaya. Pada masa kerajaan tersebut,
banyak kesusasteraan Melayu telah dicipta tetapi warisan kesusasteraan Melayu
tradisional tidak ditemui dan direkodkan. Maka sastera Melayu tradisional yang
bercorak tulisan hanya bermula setelah kedatangan Islam. Sgjak zaman itu, banyak

karya sastera Melayu tradisional dihasilkan dan dunia kesusasteraan Melayu



tradisional telah berkembang dengan pesat dalam pelbagai bentuk gernre sastera.
Antara genre sastera yang dapat disenaraikan ialah sastera rakyat, sastera hikayat,

sastera panji, sastera epik, sastera sgjarah dan sastera kitab.

Harun Jaafar (2004:77 - 93) menjelaskan bahawa sastera rakyat merupakan
satu bentuk sastera yang terawal dalam budaya Melayu. Karya-karyanya boleh
didapati dalam dua bentuk iaitu bentuk cerita dan bukan cerita yang meliputi kedua-
dua tradisi lisan dantradisi tulisan. Sastera hikayat pula merupakan genre yang paling
luas dan bersifat umum dalam kesusasteraan Melayu. Hal ini demikian kerana hampir
semua naskhah lama Melayu menggunakan judul hikayat. Sastera hikayat juga boleh
dibahagikan kepada tiga unsur yang signifikan, iaitu berunsur Hindu, Hindu-Islam,
dan berunsur Islam. Sastera panji juga merupakan satu bentuk sastera hikayat yang
secara umumnya berkisar di sekitar kisah pengembaraan dan percintaan watak utama.
Sastera epik pula menggabungkan ciri kepahlawanan dengan unsur-unsur mitos,
legenda dan sgjarah. Terdapat tiga buah epik sastera Melayu tradisional yang utama
laitu Hikayat Tuah, Hikayat Amir Hamzah dan Hikayat Muhammad Hanafiah. Sastera
kitab pula berkembang dengan pesat apabila Islam tersebar luas di rantau ini, lebih-
lebih lagi apabila tertubuhnya kergjaan-kergjaan Melayu Islam seperti Pasai, M elaka
dan Aceh. Kitab ini pada kebiasaannya dikarang semata- mata untuk membincangkan

ilmu fikah, ilmu tauhid dan ilmu tasawuf.

Kamarudin Hj. Husin & Siti Hajar Hj Abdul Aziz (1998:6) menegaskan
bahawa kesusasteraan Melayu tradisional tercipta hasil daripada warisan tradisi lisan

dan bertulis. Tradisi lisan kebiasaannya disampaikan dari mulut ke mulut sgjak turun



temurun dalam kalangan rakyat yang mencerminkan cara hidup dan pemikiran
mereka. Tradisi lisan ini akhirnya dikenali sebagai sastera rakyat yang merangkumi
pantun, teka-teki, pepatah, cerita mergastua, cerita hantu, cerita jenaka, cerita asal
usul dan cerita penglipur lara. Sebaliknya tradisi bertulis pada masa dahulu dicipta di
dalam istana atau di rumah-rumah bangsawan. Penulisnya terdiri daripada ahli-ahli
keluarga bangsawan atau orang-orang yang mempunyai hubungan dengan pihak
istana. Apabila diarah oleh raja, penulis akan mengarang karya baharu semata- mata
untuk memenuhi kehendak raja. Selain itu, hanya golongan bangsawan yang
mempunyai kemampuan mengupah dan membayar pujangga untuk menghasilkan

hikayat. I ni menyebabkan tradisi bertulis dikenali sebagai sastera istana.

Mohd Yusof Hasan (1995:2) turut berpendapat bahawa hasil sastera rakyat
masih belum diselidiki dan dibuk ukan secara sepenuhnya. Namun begitu, usaha- usaha
dan inisiatif telah dilakukan untuk mengumpul bahan-bahan oleh beberapa orang
sarjana seperti R.O.Winstedt, A.J.Sturrock, Dewan Bahasa dan Pustaka, Jabatan
Pengajian Melayu, Universiti Malaya dan beberapa buah pusat pengajian yang lain.
Hasil sastera istana pula terdapat dalam bentuk manuskrip dengan tulisan jawi yang
sebahagian besarnya merupakan salinan daripada naskhah asal yang hampir lenyap
dan hilang. Namun atas usaha beberapa pegawai kolonial seperti Raffles dan Farquhar
telah mengupah penulis-penulis Melayu menyalin semula daripada naskah-naskah
pinjaman pada abad ke 19. Kini, kebanyakan manuskrip tersebut tersimpan di
muzium Jakarta dan beberapa buah perpustakaan di Eropah seperti di University
Leiden, Perpustakaan K ebangssaan di Austria dan Perpustakaan Kongres di Amerika

Syarikat. Di samping itu, terdapat kira-kira 50 manuskrip yang tersimpan di



perpustakaan  Universiti Malaya, Universiti Singapura dan Dewan Bahasa dan

Pustaka, Kuala Lumpur.

Peralihan daripada tradisi lisan kepada tradisi tulisan pada zaman dahulu
secara langsung memaparkan perubahan yang drastik dalam pemikiran masyarakat
Melayu dari tahap yang mudah kepada yang lebih kompleks. Karya-karya
kesusasteraan Melayu tradisional yang berbentuk prosa dan puisi dicipta semata- mata
untuk menyampaikan maklumat- meklumat penting tentang daya fikir, akal budi, cita
rasa, jati diri dan kebijaksanaan mesyarakat Melayu masa lampau. Malah
kesusasteraan Melayu tradisional dijadikan sebagai alat untuk menggambarkan corak
kehidupan, nilai-nilai bahasa dan estetika yang merupakan pengalaman utama
masyarakat Melayu silam. Oleh itu, tidak dapat disangkal bahawa kesusasteraan
Melayu tradisional berupaya menjadi panduan kepada khalayak pembaca untuk
mengenal hati budi masyarakat Melayu silam. Pendek kata banyak unsur didaktik
yang dapat diambil dan diguna pakai daripada kesusasteraan Melayu tradisional untuk

dijadikan teladan pada masakini.

Menurut Baharuddin Zainal (1975:1) ketinggian ilmu dan nilai yang
terkandung dalam kesusasteraan Melayu tradisional telah menarik minat dan
perhatian para sarjana, khususnya dari barat untuk datang ke rantau ini semata- mata
untuk mengkaji dan mengupas kesusasteraan lama. K ecenderungan dan usaha sarjana-
sarjana barat dari Eropah telah melahirkan pelbagai pusat penggjian Melayu di luar
negara seperti di London, Leiden, Paris, Frankfurt, Moscow, Californiadan Australia.

Usaha para sarjana seperti H.M.J. M aier, Nigel G.Philips, Vladimir J.Braginsky, Will



Derks berterusan dengan menjalankan kajian dan penyelidikan berdasarkan naskhah
Melayu tradisional. Berkat usaha sarjana barat ini berjaya mengumpulkan pelbagai
manuskrip Melayu dan disimpan di beberapa perpustakaan di luar negara seperti di
British Library, Perpustakaan School of Oriental and Arican Studies di University of

Londondandi University of Leiden.

Beliau terus mengatakan bahawa setelah Malaysia mencapai kemerdekaan
telah timbul kesedaran dan kepentingan untuk memeartabatkan prosa tradisional dalam
kalangan penulis tanah air. Barisan sarjana tempatan yang hebat-hebat pada saat
tersebut ialah I smail Hussein, Mohd Taib Osman, Harun Mat Piah, Siti Hawa Salleh
dan Abdul Rahman Kaeh. Penulis-penulis tempatan ini menganggap kesusasteraan
bukan sahaja mempunyai hubungan yang erat dengan masyarakat di mana pembaca
wujud, tetapi ia juga melibatkan setiap perubahan dan pergolakan-pergolakan yang
berlaku di dalam masyarakat tersebut. Oleh itu, mereka melahirkan karya-karya
sastera yang mampu membicarakan apa yang berlaku dalam sesebuah masyarakat

pada masa dahulu.

Namun untuk menggambarkan sesebuah masyarakat yang telah maju, ia masih
memerlukan maklumat-meklumat daripada hasil kesusasteraan lama. Hasil
kesusasteraan Melayu lama berfungsi sebagai pemberi pedoman kepada masyarakat
kini. Ini kerana kesusasteraan Melayu tradisional mempunyai ciri-ciri tersendiri.
Menurut Harun Mat Piah (2006:37) antaranya ialah ia bersifat kolektif dan dianggap
milik bersama masyarakat. Oleh itu, kebanyakan karya tidak dinyatakan nama penulis

atau pengarangnya. Ciri kedua ialah sastera Melayu bersifat feudal dalam aspek



pemilihan tema, watak dan latar. Selain itu, sastera Melayu tradisional terbatas
pencipta kerana golongan tertentu sahgja yang terlibat secara aktif dalam penciptaan,
penyebaran dan perkembangannya. Ciri seterusnya ialah sastera Melayu tradisional
telah dilahirkan sebelum tahun 1800 M, sama ada secara lisan atau tulisan. Sastera ini
juga bersifat  fungsional, iaitu semua karya dicipta boleh digunakan dalam kehidupan
sosial masyarakat seharian, mempunyai sasaran dan peranan yang tertentu dalam
masyarakat khalayaknya. Malah sastera Melayu juga mempunyai pelbagai genre yang
diungkapkan secara lisan dan tulisan. Genre lisan terdiri daripada bentuk cerita dan
bukan cerita. Bentuk cerita seperti mitos, cerita legenda dan cerita dongeng. Bentuk
bukan cerita seperti teka-teki, peribahasa, nyanyian rakyat dan puisi tradisional. Genre
tulisan meliputi kesusasteraan hikayat, kesusasteraan sgjarah, kesusasteraan epik,
kesusasteraan panji, kesusasteraan undang-undang, kesusasteraan ketatanegaraan,

kesusasteraan kitab dan kepustakaan ilmu tradisional.

Harun Mat Piah (2006:37) turut mengatakan ciri seterusnya ialah
perkembangan kesusasteraan Melayu tradisional tidak dibatasi oleh zaman, tarikh dan
waktu. Oleh itu, hasil kesusasteraan Melayu tradisional masih terus dicipta,
berkembang dan dimanfaatkan oleh pembaca dari dahulu hingga kini. Selain itu,
sastera Melayu tradisional menggunakan gaya bahasa yang sangat berbeza dengan
gaya bahasa zaman sekarang. Malah ia mempunyai nilai yang tinggi dan kadangkala
hasil karya tradisional ini dianggap keramat dan suci. Bentuk isi dan teknik penulisan
berbeza-beza antara setigp genre. Umpama, perbezaan jelas dapat dilihat oleh
pembaca antara genre lipur lara dan genre sgarah. Genre lipur lara mengandungi

kisah-kisah rgja dan anak-anak raja yang penuh dengan kesaktian dan kejadian





